
BAHAGIAN 3 : SYARAT-SYARAT KHAS
1. Kontraktor yang disetuju terima tawarannya hendaklah memberi Perkhidmatan Membangun, Membekal, Memasang, Mengkonfigurasi, Menguji, Mentauliah Dan Menyelenggara Sistem E-Perkhidmatan Penyelidikan Parlimen/ Electronic Parliamentary Research Service System (e-PRS) Untuk Parlimen Malaysia.
2. Adalah menjadi tanggungjawab Kontraktor untuk berusaha memberi perkhidmatan terbaik bagi perkhidmatan ini sepanjang tempoh kontrak.
3. Kontraktor adalah bertanggungjawab mendapatkan perlindungan insurans dari syarikat insuran yang diluluskan oleh Kerajaan, terhadap kehilangan atau kerosakan akibat dari kemalangan, kecurian atau kebakaran yang berlaku bagi tempoh kontrak (All Risk Insurance).

4. Pembayaran semua kadar faedah, cukai, yuran, lesen dan berkaitan dengannya adalah juga menjadi tanggungjawab Kontraktor.

5. Setiap Kontraktor dikehendaki mengemukakan harga Perkhidmatan Membangun, Membekal, Memasang, Mengkonfigurasi, Menguji, Mentauliah Dan Menyelenggara Sistem E-Perkhidmatan Penyelidikan Parlimen/ Electronic Parliamentary Research Service System (e-PRS) Untuk Parlimen Malaysia dalam Jadual Harga seperti di Lampiran D.
6. Sepanjang tempoh perkhidmatan ini, Kontraktor hendaklah tanpa diminta oleh Kerajaan memberi perkhidmatan di atas bagi perkara yang disetuju terima.

7. Jenis perkhidmatan yang diberikan hendaklah sama seperti yang dinyatakan di dalam Jadual Spesifikasi Teknikal seperti di Lampiran C.

8.
Perjanjian Kontrak 

8.1
Kontraktor yang berjaya dalam Sebut Harga ini adalah dikehendaki mengikat kontrak dengan Parlimen Malaysia bagi tempoh yang ditentukan dalam Surat Setuju Terima.

8.2
Kontraktor yang enggan mengikat kontrak selepas Sebut Harga disetuju terima akan disenaraihitamkan dari menyertai Tender/Sebut Harga Parlimen pada masa depan.

9.
Penamatan Kontrak

9.1
Parlimen Malaysia boleh, dengan memberi notis kepada Kontraktor, menamatkan perjanjian ini jika didapati :

9.1.1
Kontraktor gagal untuk mematuhi atau melaksanakan mana-mana terma atau syarat dalam Surat Setuju Terima; atau

9.1.2
Kontraktor sebagai orang perseorangan (atau apabila Kontraktor adalah suatu firma, mana-mana pekongsi firma itu) pada bila-bila masa menjadi bankrap, atau sesuatu perintah penerimaan atau penghukuman dibuat tehadapnya, atau sesuatu perintah penamaan atau pentadbiran dibuat terhadapnya, atau membuat sesuatu penyelesaian dengan atau bagi faedah pemiutang, atau jika Kontraktor adalah sebuah syarikat, meluluskan suatu ketetapan atau mahkamah membuat suatu perintah bahawa syarikat itu digulung (bukan suatu penggulungan ahli bagi maksud penyusunan atau penyatuan), atau jika seorang penerima atau pengurus bagi seorang pemiutang dilantik atau jika timbul keadaan yang memberi hak kepada mahkamah membuat suatu perintah penggulungan.

9.2
Walau apa-apa jua pun dalam perjanjian ini, Parlimen boleh menamatkan perjanjian ini lebih awal dari tempoh kontrak tanpa memberi apa-apa sebab dengan memberi notis bertulis kepada Kontraktor.

